
Annotatsiya: Tajribada oq kalamushlarda sun’iy tarzda gemolitik kamqonlik 

kasalligini yuzaga keltirib chiqarish uchun 3 kun mobaynida 30mg/kg fenilgidrazin qorin 

bo`shlig’iga yuborildi va 5 kun kutildi. Shundan so`ng 6 kun davomida bo’yoqdor ro’yandan 

tayyorlangan damlama 0.2mgdan 0.5ml hajmda qorin bo’shlig`iga kuniga 1 mahal 

yuborilib olingan natijalar Styudent va Fisher usulida tahlil qilinib, antilelo hosil qiluvchi 

hujayralar soni haqqoniy ravishda 2.6 marta kamayganligi va bo’yoqdor ro’yan damlamasi 

yuborilgandan so’ng antilelo hosil qiluvchi hujayralar soni haqqoniy ravishda 3.6 marta 

oshganligi aniqlangan. 

Kalit so`zlar: bo’yoqdor ro’yan, gemolitik kamqonlik, ikkilamchi immuntanqislik. 

 

Bugungi globallashuv jarayonida dunyo tibbiyoti rivojlanishiga qaramay yer yuzi 

aholisi orasida anemiya (kamqonlik) kasalligi ko`p uchraydi. Bunga ko`proq homilador 

ayollar, balog`at va turmush yoshidagi qizlar, yosh bollarning kasallanish darajasi yuqori. 

Ko`pchilik bu kasallikka befarq qaraydi, u o`zida bu hastalik borligini bilmaydi ham. Ular 

ko`pincha biror dard bilan shifoxonalarga murojat qilganlarida qonning labarator 

tekshiruvlari natijasida aniqlanganda bilishadi. 

Bo`yoqdor ro`yan Toshkent, Sirdaryo, Jizzax, Samarqand va Surxondaryo 

viloyatlarining dalalarida, bog`larda va ariq bo`ylarida o`sadigan, bo`yi 50-100 smga 

yetadigan ko`p yillik o`t o`simlik hisoblanadi. Poyasi 4 qirrali bo`g`imli va shohlangan. Bargi 

lansetsimon yoki tuxumsimon, qisqa bandi bilan poyada 4-6 tadan halqasimon joylashgan. 

Gullari barg qo`ltig`ida o`sib chiqqan yarim soyabonga to`plangan ro`vaksimon 

gulto`plamli. Mevasi qora dumaloq sershira ho`l meva. Iyun oylarida gullaydi mevasi iyul 

avgust oylarida pishadi. O`simlik ildizi bahorda yoki kuzda kovlanadi, tuproqdan tozalanib, 

suv bilan yuviladi, ochiq havoda quritiladi. Ro`yan ildizi tarkibida antraglikazidlar, organik 

kislotalar, qandlar, bo`yoq va boshqa moddalar bor. 

Abu Ali ibn Sino ro`yan ildizidan tayyorlangan qaynatmani jigar va qora jigar shishi, 

hamda siydik haydovchi dori sifatida ishlatgan. Asal qo`shilgan suvda tayyorlangan ildiz 

qaynatmasi bilan quymich nervining yallig`lanish kasalligini va falajlikni davolashda tavsiya 

etgan. Xalq tabobatida ro`yan ildizidan tayyorlangan qaynatma yoki damlama buyrak va o`t 

yo`llaridagi toshlarni tushurish uchun, podagra kasalligini davolashda va siydik haydovchi 

dori sifatida ishlatiladi. Asal qo`shilgan ildiz qaynatmasini zehn pasayganda, yuqumli 

gepatit kasalligida ichiladi. Ro`yan o`simligi siydik haydash va spazmolitik og`riqlar (buyrak 

va siydik yo`llari sanchig`i va boshqalar) ni qoldirish ta`siriga ega. Ro`yan ildizidan 

tayyorlangan quruq ekstrakt ilmiy tibbiyotda buyrak, qovuq, siydik yo`llardagi toshlarni 

tushirish uchun ham ishlatiladi.[1] 

Anemiya-o`zi qonda eritrositlar va gemoglobin miqdori kamayib ketishi natijasida 

yuzaga keladigan kasallik hisoblanadi. Hozirga qadar anemiyaning bir necha turlari 

aniqlangan bo`lib, bular gemolitik anemiya, temir tanqisligi anemiyasi, gemmoragik 

anemiya va boshqalarni keltirishimiz mumkin. 

Biz labaratoriya sharoitida oq kalamushlarda sun`iy tarzda gemolitik kamqonlik 

kasalligini keltirib chiqarib, uni xalq tabobatidan foydalangan holda dorivor ro`yan 

o`simligidan tayyorlangan damlama yordamida davolab ko`rdik.  

O’tkazilgan tajribaning qisqacha mazmuni: 

Tajriba uch-to`rt oylik, og`irligi 140 gramm bo`lgan oq kalamushlarda o`tkazildi. 

Tajriba hayvonlarini uch guruhga bo`lib, har bir guruh 6ta oq kalamushdan iborat bo`ldi.  

1-nazorat guruhi, 

2-kamqonlik keltirib chiqarilgan guruh, 

3-kamqonlik keltirib chiqarilgan va bo`yoqdor ro`yandan tayyorlangan damlama 

yuborilgan guruh. 

2 va 3-guruh kalamushlariga 3 kun mobaynida 30mg/kg fenilgidrazin qorin 

bo`shlig`iga yuborildi va 5 kun kutildi. Shundan so`ng 6 kun davomida bo`yoqdor ro`yandan 

tayyorlangan damlama 0.2mgdan 0.5ml hajmda 3-guruh kalamushlari qorin bo`shlig`iga 

kuniga 1 mahal yuborildi. Immun javobni olish uchun 2x108/ml hajmda qo`y eritrositlari 

bilan immunizatsiya qilindi va Jerne va Nordin usulida aniqlandi. Olingan natijalar Styudent 

va Fisher usulida tahlil qilindi. 2-guruh kalamushlari talog`ida antilelo hosil qiluvchi 

hujayralar soni haqqoniy ravishda 2.6 marta kamayganligi aniqlandi. 

3-guruh kalamushlari talog`ida antitelo hosil qiluvchi hujayralar soni bo`yoqdor ro`yan 

damlamasi yuborilganligi hisobiga haqqoniy ravishda 3.6 marta oshganligi aniqlandi. (1 

jadval) [2] 

Tajriba olingan natija va muhokama: 

            1 jadval 

Guruh Preparat Taloqdagi antitelo hosil 

qiluvchi hujayralar soni 

F

arqi 

Nazorat - 4358±141.7  

Kamqo

nlik 

Fenilgidrozin 1683±100.0a -

2.6 

Kamqo

nlik 

Fenilgidrozin+ro`

yan 

6041.7±291.7b 3.

6 

Izoh: a -nazorat guruhiga nisbatan haqqoniylik, b kamqonlik guruhiga nisbatan 

haqqoniylik. 

 

Tajriba davomida gemopoez hujayralariga bo`yoqdor ro`yan ta`siri o`rganildi. Nazorat 

guruhi hayvonlari periferik qonida eritrositlar soni 7.6±0.6x109/mlni tashkil etdi. 

Fenilgidrazin yuborilgan hayvonlar periferik qonidagi eritrositlar soni haqqoniy ravishda 1.7 

marta kamayganligi va 3-guruh kalamushlar periferik qonida 1.8 marta ko`payganligi 

kuzatildi. Hayvonlar periferik qonidagi leykositlar soni ham nazorat guruhiga nisbatan 2 

guruh hayvonlarda 1.8 marta kamayganligi va 3-guruh hayvonlarda esa 1.7 marta 

ko`payganligi aniqlandi. (2 jadval).  

 
Izoh: a -nazorat guruhiga nisbatan haqqoniylik, b kamqonlik guruhiga nisbatan 

haqqoniylik. 

1. Tajribada fenilgidazin ta`sirida immuntanqislik holati kuzatilib qo`y eritrositlariga 

nisbatan antitelo hosil bo`lishi kamayganligi aniqlandi. 

2. Dorivor ro`yan o`simligi ta`sirida gemolitik kamqonlik guruhi hayvonlarida antitelo 

hosil bo`lishi kuchayishi va tiklanishi kuzatildi. 

3. Shifobaxsh ro`yan o`simligi periferik qondagi shaklli elementlar soniga sezilarli 

darajada ta`sir qilishi ya`ni eritrositlar va leykositlar soni tiklanishi aniqlandi.[3] 

Xulosa qilib aytganda amaliy tibbiyotda ginekologiya, terapiya, pediatriya, urologiya 

sohalarida uchraydigan kamqonlikning har xil ko`rinishlarini va siydik-tosh kasalligida 

yumshoq kichik o`lchamli buyrak toshlarini tushirishda dorivor ro`yan o`simligidan 

tayyorlangan qaynatma va damlamalardan muvaffaqiyatli davolashda foydalanish mumkin. 

